
LEZZENDIA DRO RETORNO DRO MORTÂ
DA PORTORIA A RA BATTERIA
DRA CAVA IN CARIGNAN. 





Stæme un poco tutti attenti, 

Che ve cante uña cançon, 

(Ne sarei tutti contenti) 

Ma con patto e condiçion, 

Che a se degghe intitolâ 

Ro Retorno dro Mortâ. 



2

Mi n'ócorre che l'istoria

Ciù ve conte dre bacchæ: 

Che se ressarçì Portoria 

Co uña cœutta de sascæ. 

Zà ra san da capp'à pê 

E Zeneixi e Forestê. 



3

Ro Mortâ, caxon de tutto, 

Stava ancora accoregao 

In ra fossa sporco e brutto, 

Dond'o s'era dezancao. 

Se pensava à ra manera 

De tornâro dond'o l'era.



4

Li se fen mille foghetti: 

Disse ognun ro so parei; 

E senç'atti ni decretti 

Fu concruzo de vorei

Strascinâro in procession

A' ra côa d'un Battaggion. 



5

Se fissò lì prontamente

L'ora çerta e ra giornâ,

